Utusan Borneo: 07 Oktober 2026

Lelaki langgar syarat
pengawasan polis
dipenjara dua tahun

SIBU: Seorang lelaki dijatuhi
hukuman penjara dua tahun
oleh Mahkamah Majistret
Sibu semalam setelah dida-
patibersalahmelanggar syarat
pengawasan polis dengan
meninggalkankawasankedia-
mannya pada 6 Ogos lepas.

Tertuduh, Mohamad Fadz-
il Yasin, 33, yang merupakan
orang di bawah pengawasan
polis (OPP) sehingga 17 Jun
2027, diperintah Majistret
Romario Jonoi untuk men-
jalani hukuman penjara itu
berkuat kuasa daripada tarikh
sabit kesalahan semalam.

Fadzil terdahulu mengaku
bersalah melanggar syarat
pengawasan yang dikenakan
terhadapnya di bawah Seksy-
en 15(2)(d) Akta Pencegahan
Jenayah 1959 ketika ditahandi
Balai Polis Sentral Sibupada 6
Ogos 2026, jam 9 pagi.

Sehubungan itu, tertuduh
telah melakukan kesalahan
yang dibacakan di bawah
Seksyen 15(4)akta yang sama,
yang memperuntukkan hu-
kuman penjara tidak kurang
dua tahun serta tidak lebih
10 tahun.

Mengikut faktakes,pada 14
0Ogos 2026, jam 10.50 malam,
pengadu bersama, beberapa
anggota polis telah membuat

pemeriksaan terhadap se-
orang OPP iaitu tertuduh di
sebuah kediaman di Lorong
Maling 3.

Setiba di kediaman terse-
but, pengadu telah mengetuk
pintu pagar serta memanggil
OPP tersebut beberapa kali
tetapi tiada jawapan.

Pengadu bersama anggota
polisyang lain menungguOPP
selama sejam di luar rumah
tersebut dan ketika diperiksa,
didapati tiada penghuni yang
berada di dalam rumah.

Pemeriksaan juga men-
dapati kali terakhir OPP
melaporkan diri di Balai Polis
Sentral adalah pada 30 Julai
2026.

Pada 1 Oktober 2026, jam
lebih kurang 9 malam, pihak
polis dari Balai Polis Sentral
Miri telah menahan dan
memeriksa seorang lelaki di
tepi jalan Kampung Lereng
Bukit, Miri. ;

Semakan menggunakan
peranti Penerimaan Kad Mu-
dah Alih (MCAD) mendapati
lelaki terbabit adalah OPP
yang dikehendaki pihak polis
di Sibu,u -

Pendakwaan dikendalikan
oleh Timbalan Pendakwa
Raya Mohd Syazani Izzaddin
Abdul Muadzam.





